
千嬅因為早前不少歌迷提出要

求希望跟她慶生，於是她很
短時間內，用了兩星期急趕籌
備這次與歌迷會超級粉絲聚
會的生日會，千嬅說：
「我喺香港出生長大，
我一早決定50歲一定
要喺呢度同家人及朋
友過，好多謝你哋陪
我過呢個生日，我
真係冇諗過，自己
唱歌會唱到半百，
哈哈！除咗感恩、
感激，呢段咁長人
生路程，回頭望係非
常精彩，亦從沒遺
憾。今日來到嘅朋
友，我知你哋已經係我
家人， 感謝你哋多年來
選擇咗我，聽住我嘅歌，同
我一齊成長， 我好耐冇喺香

港表演，我唔想喊呀，喊完鼻涕
又變痰，唱唔到好唔抵，哈哈！」
接着，千嬅唱出《火鳥》、《直

覺》、《孔雀》、《深紫色》、《我係
我》，唱到《無來無去》之前，她說，「今
日大家陪我『入五』，我希望用一啲平日冇
唱、少唱嘅歌送畀你哋。隨住《火鳥》呢首
歌， 其實我有千言萬語想同你哋分享，剛
剛《火鳥》一句，我呢一刻先真正明白咩叫
做『今天火鳥在洪爐外飛舞在懸崖上看雲裏
有星』，我今日見到粒星。」全場歌迷大歡
呼！

低潮期一度死頂扮開心
繼而千嬅再唱出《偷生》、《嬅麗緣》、
《我是羊》、《稀客》等歌，又再同歌迷傾
偈說： 「呢幾年你哋過得好嘛？我知大家
有過唔同經歷，都一定係非常之唔容易，我
自己都經歷咗好大考驗，相信大家都目測到
我嘅過程，感謝曾經好擔心我嘅朋友，你哋
唔使擔心我，我過得好好！過程係好唔容
易，但係我終於知道，楊千嬅出生就係要學
識解決問題，我發現我回望人生，我都係笑
比哭的多，都係開心嘅人生。過去嘅日子，
經歷高山底谷，得到好多養分同智慧，我今
日好想分享畀大家聽，之前嗰幾年其實都幾
難過，你見到我唔係好出嚟，匿埋咁耐，時
肥時腫，被人影到畸形樣，哈哈。新時代網

絡風暴係一個好震撼嘅經歷，我乜都遇過
晒， 幾十歲人我同自己講，有咩未見過？
真係低處未算低，當我經過呢段日子，我發
覺自己真係好強大，今日好感恩，上天畀我
喺有力氣時，經歷呢個浩瀚人生。」
她又真情流露同大家分享情緒問題，「低
潮嘅情緒係無色無味，當人負面時，要容許
自己唔開心，我都試過死頂，唔想被人知我
唔開心，刻意扮開心嗰陣，嚇親好多人，大
家好擔心我，嗰一刻我又迷惘又唔知發生咩
事，好困擾。尤其見到自己啲音樂，CD碎
到一地都係，個心好痛，我連朋友都唔敢再
關注，你鬧我冇問題，唔好鬧埋我啲朋友，
諗住一個人撐唔好害人，曾經我覺得好恐
怖，所以首先選擇熄機，唔好睇唔好理，唔
好聽，休息啦，畀自己時間消化。」

鼓勵歌迷變相幫返自己
那段時間，她感謝歌迷的鼓勵，「其中有
一個歌迷，佢將我多年來上台講得獎感受的
說話，剪咗幾分鐘片畀我，好似成三分幾
鐘，我一路睇一路喊， 原來我同人講過嘅
嘢，曾經幫到人，最後今日幫返我自己，我
發現困難時只有自己救自己，唔好放棄自
己。今日我想同愛我嘅人講，希望你記得，
面對任何困難，記住有心跳就有希望，唔好
放棄自己！」全場報以熱烈掌聲。
講心聲期間，千嬅多次眼泛淚光，忍不住
哭了後，她搞笑大叫：「人生無去無來，音
樂係有來有住，我會努力做更多新作品，唱
多啲歌，希望可以繼續鼓勵到你哋。」
到唱《還有事情可慶祝》時，全場歌迷大
合唱之外，又高舉香檳氣球，又有人放紫色
紙碎花炮，氣氛熱烈。千嬅又再說道，「世
界很大，人好渺小，我們要好好活好每一
日 ，將好嘢互相分享，希望大家心中可以
充滿愛！」歌迷向她大叫「我愛你」，她則
幸福笑着開心回應：「多謝你！」
聚會來到最後，大會推出大生日蛋糕，全
場亦為千嬅合唱生日歌。

香港文匯報訊（記者 子棠）Twins3日晚舉行的第11場《TWINS
SPIRIT 2024 紅館演唱會》是歌迷專場，蔡卓妍（阿Sa）和鍾欣潼
（阿嬌）特別為歌迷安哥多5首歌，又選唱了為歌迷而寫的新歌《忠
粉》 ，唱時更因為歌迷的熱情讓她們未唱先落淚。
阿Sa表示：「今晚係粉絲場！真係未開秀喺樓下已聽到你哋的嗌
聲，太犀利啦！一個組合走過22年並不容易，最感謝歌迷一直無分
好壞日子都陪伴到底，讓我哋可以走下去，今晚我想唱新歌《忠
粉》，呢首歌係送畀所有歌迷！哎呀，未唱已經想喊……」兩人淚
流滿面唱完這首新歌後，即要拿紙巾不停抹淚，更不約而同說：「
太感動啦！真係要平靜下先！」歌迷立即安慰兩人狂叫唔好喊。
豈料未幾她們平靜完後隨即變回平日瘋癲模樣，阿Sa笑謂：「 我
哋向來係咁，想唔想像到呢22 年，我哋都係咁？哈哈。」此時，台
下有歌迷狂叫「咀佢」，阿Sa說：「你哋真係吖，有咩咁特別？ 又
唔係未見過？成日都做㗎啦！」 敵不過現場萬人大叫「咀」，兩人
搞笑地跳出像打功夫一樣舞步後，阿Sa就拉阿嬌過來咀，但第一下
竟然失手相撞，笑爆全場；第二次則完美咀得成功，歌迷叫聲更震
動紅館。安哥期間，阿嬌為當晚觀眾評分500分，阿Sa更豪氣稱唔
想走，要安哥到凌晨3時；最後兩人加唱了5首歌曲送給歌迷。

香港文匯報訊（記者 達里）張進翹與
陳詠桐（JC）4日先後到商場參與音樂表
演，吸引數十名粉絲圍觀，而大會也準
備生日蛋糕為上月底生日的張進翹補祝
生日。完成表演的張進翹手持蛋糕與一
眾粉絲大合照留念。而JC因身體不適未
有接受訪問。
上月底31歲生日的張進翹，透露生日
願望是身體健康，而生日當天就跟好友
兼《全民造星》音樂總監去了滑浪和去
添置新衣。張進翹表示新歌《那讓我們
一起》會投放很多感情去錄音，所以過
程中有喊有笑，很期待歌曲能盡快面
世。至於現實中的感情生活又如何？張

進翹笑道：「好豐富，但在自己內心入
面，將這種感情幻想寫入歌曲。」他表
示自己仍是單身，但也希望會結識另一
半，二人可以互相支持一齊做想做的
事，不過現階段他不急於拍拖。

香港文匯報訊 在尖沙咀栢麗大道舉行的
《唱跳「夜」尖咀》音樂活動於3日晚圓滿完
成，表演嘉賓包括胡鴻鈞（Hubert）、限定二
人組合GX之呂思緯和蕭秉治、陳浚霆、張馳
豪、安俊豪、梁樂童、蘇家欣、康志維及新晉
四人女子組合SPIRAL，再加上Busking組合藍
波灣和跳舞隊 Rockz Elements參與，一眾表演
嘉賓的精彩演出令現場觀眾看得非常過癮。
壓軸出場的Hubert帶來幾首歌曲。Hubert在

後台受訪時表示，去年放了不少時間在內地體
驗，今年因開劇關係會有更多時間留在香港，
不過也會視乎工作安排內地與香港兩邊走，他
還透露：「今次拍攝的是邵氏網劇《執法者
們》，以黃宗澤的線人身份出場和他有不少對
手戲，不過暫時看了十集劇本也未看到有感情
線，我也是很期待的。去年在內地去了很多城
市舉行個唱，今年也有計劃在香港開秀，很多
歌迷也在問我這事。」

香港文匯報訊（記者 子棠）日本歌姬中島
美嘉出道廿載首度在港開唱，3日晚在香港亞
洲國際博覽館舉行一連兩場《MIKA NA-
KASHIMA CONCERT 2024 YOU IN
HONG KONG》開鑼，首場演出順利完成。
中島美嘉以一曲《AMAZING GRACE》為演
唱 會 揭 幕 ； 繼 而 唱 出 《GLAMOROUS
SKY》時，中島美嘉特意將當年在電影
《Nana》曾穿戴過的帽及紅色外套等帶來香
港，並於演唱此曲時穿着，而這套服飾多年
來沒有公開穿過，今次特別為香港演出而重
現當年的經典造型，為香港樂迷送驚喜。其
後她還以廣東話向樂迷打招呼說：「大家
好，我是中島美嘉！」此外，中島美嘉當然
少不得唱出大熱歌曲《雪之華》、《曾經我
也想過一了百了》、《Mission》等，與樂迷
共度歡愉的一晚。

回望半百人生 自覺精彩無憾

千嬅剖白：低谷中
別放棄自己！

中島美嘉香港開唱
重現Nana造型送驚喜

胡鴻鈞擬今年香港開秀

張進翹自爆感情生活豐富？

獻唱《忠粉》給歌迷
Twins未唱已變喊包

香港文匯報訊 楊千嬅3日度過50歲生

辰，人生半百大日子，她選擇了與歌迷會

一起度過，搞了一個近千人的《MEET

YOU AT THE HALFWAY MINI CON-

CERT 生日限定》大派對，除了選唱了不

少平日少唱的歌，讓歌迷驚喜萬分之外，

亦把自己這幾年的經歷及心路歷

程公開，用作鼓勵所有愛她

的朋友，希望大家於人生面

對困難時要學會不要放棄

自己，對話超級

真情流露及

感動。

◆◆中島美嘉中島美嘉

◆講心聲期
間，千嬅不
禁泛淚。

◆◆千嬅千嬅「「入五入五」，」，與近千位歌迷一同慶祝與近千位歌迷一同慶祝。。 ◆◆千嬅用了兩星期急趕籌備這次生日會千嬅用了兩星期急趕籌備這次生日會。。

◆雖然人生經
歷多個考驗，但千
嬅自言笑的時候

比哭的多。

◆◆ TwinsTwins 淚淚
流滿面唱完流滿面唱完
《《忠粉忠粉》。》。

◆張進翹手持蛋糕與一眾粉絲大合影。◆胡鴻鈞3日晚壓軸獻唱。

香港文匯報訊（記者 子棠） 任暟晴
（Jasmine）4日與半百粉絲舉行生日派
對，補祝1月22日的18歲生辰。
Jasmine表示生日願望與感情無關，主
要是身心健康，希望今年能更開心。被
關心是否去年過得不大愉快？她否認說
不是，只是想更開心和正面，並透露已
向公司申請了假期專心應付IB國際文憑

考試、5月前都不會參與公開活動，雖然
已收到大學Offer（錄取通知書），將留
港讀書，但仍會努力考試，現階段全力
學業為先，家人也很支持自己，所以今
個新年無得休息，之前生日也是跟同學
切過蛋糕、與家人食個飯，以及舉行這
個慶祝派對，但最重要是能與身邊最親
的人一起慶祝就已經很滿足。問到收到
什麼生日禮物？Jasmine稱最開心是向朋
友說耳機壞了，怎料對方在生日那天立
即送給她，真的非常有心。至於年滿18
歲最想做的事，Jasmine說就是考車牌，
雖然未知是否用得着，但還是很想考
到。

跟粉絲們補祝18歲生日
任暟晴許願今年更開心

◆◆任暟晴補任暟晴補
祝 其祝 其 1818 歲歲
生辰生辰。。

◆半百粉絲到場參加任暟晴的「成人禮」。


